
Seamless services for people with Learning Disabilities

Gogledd Cymru Gyda'n Gilydd

Gwasanaethau ddi-dor i bobl ag Anableddau Dysgu

North Wales Together

Prosiect Trawsnewid Anabledd Dysgu Gogledd Cymru

Cwmni Addysg Rhyw  
Prosiect Sparc



Mae Cwmni Addysg Rhyw yn fenter gymdeithasol 
wedi’i lleoli yng ngogledd Cymru.  Mae gan y staff 
a’r cyfarwyddwyr gyfoeth o wybodaeth a phrofi ad 
o ddarparu addysg a hyfforddiant o ansawdd uchel 
ym maes iechyd rhyw a pherthnasoedd, ac o weithio 
gyda grwpiau diamddiffyn ac anodd eu cyrraedd. 

Sefydlwyd y cwmni yn 2019 oherwydd eu bod 
yn credu’n angerddol y dylai addysg rhyw a 
pherthnasoedd o ansawdd uchel sydd wedi’i seilio 
ar dystiolaeth fod ar gael i bawb.

Prosiect Sparc – wedi’i ariannu tan fi s Mawrth 2025

Ariannwyd prosiect Sparc gan Gogledd Cymru Gyda’n Gilydd tan fi s Mawrth 
2025, ac mae bellach yn chwilio am fwy o gyllid i adfer ei wasanaethau.  Mae’r 
prosiect yn cynnig gwaith un-i-un ac mewn grwpiau bychain, yn cefnogi ac yn 
hwyluso cyfeillgarwch a pherthnasoedd rhamantus i oedolion ag anableddau 
dysgu.  Mae’n cynnig addysg dan arweiniad arbenigwyr sydd wedi’i addasu’n 
benodol i helpu unigolion ddatblygu’r sgiliau a’r ddealltwriaeth y maen nhw 
eu hangen i ddatblygu cyfeillgarwch hapus, iach a diogel a pherthnasoedd 
rhamantus ac agos. Drwy ymgynghori ag unigolion ac atgyfeirwyr, bu i’r Cwmni 
Addysg Rhyw greu rhaglenni pwrpasol un-i-un neu i gyplau sy’n cynnwys chwe 
sesiwn wyneb yn wyneb wedi’u dylunio i fodloni anghenion a nodau personol.

Maen nhw hefyd yn cynnal gweithdai a digwyddiadau ar gyfer pobl sydd ag 
anableddau dysgu a’u staff cefnogi, er mwyn datblygu dealltwriaeth am hawliau 
a chyfrifoldebau mewn cysylltiad â chyfeillgarwch, cariadon, perthnasoedd 
a rhyw. Bwriad y rhain yw helpu defnyddwyr y gwasanaeth i wneud ffrindiau 
newydd a chael perthnasoedd rhamantus os mai dyna yw eu dymuniad.

Mae Sparc wedi’i fwriadu ar gyfer pobl 
ag anableddau dysgu sydd dros 16 
oed ac eisiau archwilio eu dealltwriaeth, 
eu gwybodaeth a’u sgiliau o fewn 
perthnasoedd rhyngbersonol.  Mae’n eu 
helpu i fagu hyder a mynd ati i ddatblygu 
cyfeillgarwch a pherthnasoedd 
rhamantus ac agos mwy llwyddiannus.  
Mae hefyd yn cynnig mwy o wybodaeth 
a sgiliau i leihau ymddygiad peryglus a 
phryderon diogelu yn ôl yr angen. 

Perfformiad

Yn chwarter olaf 2024 (Hydref i Ragfyr), derbyniodd prosiect Sparc bump allan o 
chwe atgyfeiriad.  Yn ystod y cyfnod hwnnw, roedden nhw’n darparu ymyrraeth 
arbenigol i wyth o oedolion ag anabledd dysgu.  Gofynnwyd i bump o’r rhain a 
oedden nhw’n fodlon gyda’r ymyrraeth arbenigol a ddarparwyd, a dywedodd 
pob un eu bod yn fodlon. Gofynnwyd i bump ohonyn nhw a oedden nhw’n 
cynnal neu’n gwella eu lles emosiynol, a chytunodd pob un eu bod yn gwneud 
hynny.

Effaith

Mae proses adborth y Cwmni Addysg Rhyw yn cynnig rhywfaint o ddata am 
effaith y prosiect hwn ar unigolion.  Dywedodd dros 90% o’r unigolion a holwyd 
eu bod wedi dysgu sgiliau a fyddai’n eu cadw’n fwy diogel mewn perthynas, fel 
y mae’r siart isod yn ei ddangos.

Dywedodd 76.9% o’r unigolion a holwyd eu bod yn llai unig o ganlyniad i’r 
rhaglen, gyda 15.4% arall yn dweud eu bod ‘efallai rhywfaint’ yn llai unig.

Rwyf wedi dysgu rhai sgiliau I’m cadw’n fwy diogel mewn perthnasoedd

Ddim yn gwybod
 Ie yn bendant

7.7%

92.3%

Rydw I neu byddaf, yn llai unig oherwydd yr hyn a ddysgom

Ddim yn gwybod
Ie yn bendant
Efallai ychydig

7.7%

76.9%

15.4%

Drwy raglen Sparc, mae’r cyfranogwyr 
yn cael eu grymuso i ystyried pa 
ganlyniadau’r hoffen nhw eu gweld 
o ran eu perthnasoedd.  Maen nhw’n 
cael gwybod am eu hawliau ac mewn 
sefyllfa well i geisio’r perthnasoedd maen nhw eu heisiau a dangos eu gallu i 
ymgysylltu mewn perthnasoedd ac agosatrwydd.  

Yn ystod cyfnod cyfl wyno Sparc, mae’r atgyfeiriadau wedi parhau’n 
gyson (gyda chyfanswm o 27 o atgyfeiriadau yn ystod 2024), ac mae 
ymwybyddiaeth o’r gwasanaeth wedi cynyddu.  Gan fod staff yn atgyfeirio 
unigolion at asiantaethau eraill i helpu cynnal newidiadau, mae’r unigolion 
sy’n defnyddio’r gwasanaeth yn gallu cael gafael ar gymorth ehangach nag 
addysg perthnasoedd.

Mae’r Cwmni Addysg Rhyw yn mynychu digwyddiadau cymdeithasol i bobl ag 
anableddau dysgu, er mwyn annog a helpu’r cyfranogwyr i wneud cysylltiadau 
cymdeithasol newydd.  Bu iddynt gefnogi digwyddiad cymdeithasol Nadolig 

traws-sirol yng nghlwb nos Trilogy, gan 
gynnig eitemau am ddim fel uchelwydd, 
eli gwefus a mintys, yn ogystal â thrafod 
rhamant a chaniatâd gyda’r mynychwyr.  
Maen nhw hefyd yn rhan o ddatblygiad y 
clwb LHDTC+ yng Ngwynedd.

Mae rhagor o wybodaeth am effaith y prosiect hwn i’w gweld ar y Map Effaith 
Ymledol isod, a gwblhawyd diolch i Natalie Pryor, Rheolwr Prosiect Gwerthuso ac 
Arloesi, Tîm Cymorth Busnes Bwrdd Partneriaeth Rhanbarthol Gogledd Cymru. 

“Mae Sparc wedi gweithio 
ar y cyd â’r Awdurdod Lleol 

ac Iechyd i ganfod anghenion 
pobl ifanc, ac wedi sefydlu 

grwpiau a sesiynau un-
i-un sydd wedi llwyddo i 

hyrwyddo perthnasoedd iach 
yn effeithiol ac atal grŵp 
defnyddwyr y gwasanaeth 
hwn rhag cael eu gwthio i’r 

cyrion yn ddiangen.”

“Mae fy sesiynau gyda Sparc wedi 
bod o fudd mawr i mi adennill hyder 

mewn perthnasoedd ar ôl treulio 
deng mlynedd ar fy mhen fy hun 

cyn cael cariad”

Cydlynydd 
   Gwasanaethau Awdurdod Lleol: 

“Mae cyfraniad Sparc i’r 
gwasanaethau rydym wedi bod yn 

eu cynnig i’n pobl ifanc wedi bod yn 
hynod fuddiol wrth helpu pobl ifanc 
ag anableddau dysgu ac ASA gyda’u 

perthnasoedd bob dydd. Maen nhw wedi 
bod yn eu helpu i wneud ffrindiau a 

datblygu partneriaethau sy’n galluogi 
eu dealltwriaeth ac yn cynnig man 

diogel i ddysgu a thyfu.”

Aelod teulu:  “Mae fy nai yn dod at 
ddiwedd ei gyfres o sesiynau ar hyn 
o bryd. O ran yr hyn y mae fy nai yn 

chwilio amdano, fe hoffai ddilysiad o’i 
hawl i gael perthynas, ei hawl i gael y 

wybodaeth gywir, dod i ddeall caniatâd 
ac ati. Mae’r sesiynau wedi gwneud 

gwahaniaeth enfawr i’w fywyd.”

Mae’r gwasanaeth yn 
cyfryngu ac yn gweithio 
gyda’r fam, gan gynnig 

addysg a chyngor 

Mae ganddo 
fwy o hyder i 

fynd i’r afael â 
phob agwedd 
ar berthynas 

iach 

Sgyrsiau anffurfi ol 
gyda’r fodryb i gael 
gwybodaeth gefndir

Cysylltodd y fodryb 
â’r gwasanaeth; 
roedd ganddi 

bryderon am natur 
ddiamddiffyn ei nai 
sydd ag Anabledd 

Dysgu a’i allu i 
wneud ffrindiau 

Roedd y fodryb a’r 
rhieni’n teimlo bod 
rhywun yn gwrando 

arnyn nhw ac yn falch 
bod rhywun yn gallu 
eu helpu Roedden 

nhw’n dweud eu bod 
yn teimlo’n bryderus a’u 

bod ar eu pennau eu 
hunain cyn hyn 

Cyfarfod y fodryb 
a’i nai

Mae’n cael ei atgyfeirio 
at Luv2MeetU – 

gwasanaeth chwilio am 
gariad arbenigol

Mae’n cychwyn 
perthynas

Mae’r cwpl yn 
gwahanu

Mae’r gwasanaeth yn 
ei gefnogi i brosesu ei 

deimladau am ddiwedd 
y berthynas

Mae’n cael 
profi ad o berthynas 

agos 

Mae’n ymuno ag 
ambell i sesiwn Sparc 
ar-lein ac yn dweud ei 
fod eisiau chwilio am 

gariad

Mae ei rieni’n 
poeni – mae hi eisiau 

cael rhyw

Mae’r ddau’n dod 
yn ôl at y gwasanaeth 

fel cwpl 

Mae’n dal i gymryd 
rhan mewn grwpiau 

Sparc

Maen nhw’n cael 
6 sesiwn – yn gweithio 
ar eu dealltwriaeth o 
sut i ymddwyn mewn 

perthynas 



6

Astudiaeth Achos 
Sesiynau Addysg Rhyw a Pherthnasoedd Un-i-un 
(cwblhawyd gan Weithiwr Cymdeithasol).

Cefndir:
Atgyfeiriwyd X gan ei weithiwr cymdeithasol.  Mae’n byw ar ei ben ei hun ac 
yn cael cefnogaeth gan yr adran tai, ei weithiwr cymdeithasol a nyrsys ardal.  
Mae X wedi bod mewn perthnasoedd o’r blaen; daeth ei berthynas ddiwethaf 
i ben pan adawodd ei wraig ef tua 7 mis cyn i ni ddechrau’r sesiynau hyn 
gydag ef.  Dywedodd nad oedd honno’n berthynas dda a’i fod wedi bod yn 
teimlo’n eithaf isel ers i’w wraig adael.  Mae gan X ewythr sy’n byw ymhellach i 
ffwrdd, ac mae X yn mynd yno i aros weithiau.  Mae X yn treulio llawer o amser 
ar ei ben ei hun ar hyn o bryd.  Mae’n eithaf swil nes y mae’n dod i adnabod 
pobl.  Byddai wir yn hoffi  canfod perthynas ramantus. 

Beth weithiodd yn dda a beth na weithiodd cystal:
• Roedd X yn hapus i gyfarfod yn y swyddfeydd y mae ei weithiwr cymdeithasol 

wedi’u lleoli ynddyn nhw, gan ei fod eisiau iddyn nhw ei gefnogi yn y 
sesiynau Sparc.

• Roedd X yn swil ac yn edrych ar ei weithiwr cymdeithasol i ddechrau pan 
ofynnwyd cwestiynau iddo.

• Cymerodd y gweithiwr Sparc amser i feithrin perthynas gydag X, ac wrth 
i’r sesiynau fynd yn eu blaenau, dechreuodd wneud cyswllt llygad ac ateb 
cwestiynau’n uniongyrchol.

• Roedd gan X berthynas dda gyda’i weithiwr cymdeithasol i bob golwg; 
roedden nhw’n gefnogol yn y sesiynau ac yn annog X i siarad drosto’i hun.

•  Roedd X eisiau perthynas ramantus ond roedd yn treulio ei amser gartref ar 
ei ben ei hun.  Roedd wedi cael ei atgyfeirio i gymryd rhan mewn prosiect 
garddio, ond roedd yn ei weld yn anodd oherwydd ei broblemau corfforol.  
Roedd yn mynd allan tua unwaith yr wythnos i gerdded o amgylch tref leol 
a mynd i’r caffi . 

• Roedd y sesiynau Sparc yn canolbwyntio ar berthnasoedd iach, camau tuag 
at wneud ffrindiau a hunan-ofal.  Archwiliwyd sut y gallai X fynd ati i gyfarfod 
pobl hefyd, er enghraifft drwy deithiau cerdded wedi’u trefnu, sesiynau 
gemau mewn caffi s a gwaith gwirfoddol.

• Roedd rhannu pethau’n gamau bychain hawdd eu cyfl awni i’w weld yn 
gweithio’n dda, ac roedd X yn gallu gweld sut y gallai’r hyn roedd yn ei 
wneud rŵan ei helpu i gyrraedd ei nodau yn y dyfodol.

• Rhoddodd y gweithiwr Sparc waith cartref i X, gan y daeth i’r amlwg yn 
y sesiynau ei fod yn mwynhau coginio; gofynnwyd iddo goginio pryd 
o fwyd iddo’i hun a thynnu llun ohono. Dysgodd y gweithiwr Sparc iddo 
sut i ddefnyddio’r camera ar ei ffôn.  Yr wythnos ganlynol, roedd yn llawn 
brwdfrydedd i ddangos y lluniau o’i fwyd.  Roedd hefyd wedi cael torri ei 
wallt a thacluso ei aeliau.  Roedd hyn yn teimlo fel trobwynt yn y sesiynau. 

• Cyrhaeddodd X ei bumed sesiwn a dweud wrth y gweithiwr Sparc na 
fyddai’n gallu dod i’r sesiwn olaf am ei fod wedi cael swydd, ac roedd i’w 
weld yn hapus iawn am hyn.



Beth yw ‘da’ neu ‘lwyddiant’:
•  Roedd yn rhaglen lwyddiannus gan mai nod y sesiwn oedd cael X i fynd 

allan o’i gartref a chyfarfod pobl.  Roedd i’w weld fel pe bai wedi magu 
hyder ac roedd yn edrych ymlaen at y dyfodol.  Roedd hefyd wedi dysgu 
sgiliau newydd er mwyn mynd ati i siarad â phobl newydd.  Er ei fod yn dal i 
obeithio cyfarfod merch yn y dyfodol, roedd yn cydnabod y byddai cymryd 
camau bychain yn gwneud hynny’n fwy tebygol.

Gwersi a ddysgwyd:
•  Mae’n bwysig meddwl beth yw ‘llwyddiant’ ar gyfer unigolyn a sylweddoli 

y gallai’r syniad hwnnw newid yn ystod y gwaith Sparc wrth i’w hyder a’u 
hymwybyddiaeth ddatblygu. Mae gweithio gyda’r unigolyn ar yr hyn sy’n 
bwysig iddyn nhw yn golygu bod y gwaith yn ystyrlon ac yn cynnal eu 
diddordeb a’u hysgogiad.

Canlyniadau:
•  Yn ystod y gwaith Sparc, ysgogwyd X i chwilio am waith, ac mae bellach yn 

cael cyfl eoedd i gyfarfod pobl newydd.  Mae hefyd yn fwy ymwybodol o sut 
i fynd at bobl newydd i siarad gyda nhw.  Mae wedi dechrau cymryd mwy 
o ofal ohono’i hun, gyda’r ysgogiad hwnnw’n deillio o fod eisiau bod yn 
ddeniadol i’r bobl y mae’n eu cyfarfod, sy’n golygu ei fod yn meddwl mwy 
am hunan-ofal. 

•    Ar hyn o bryd, mae X yn mwynhau gweithio mewn siop elusen ac mae’n 
teimlo’n obeithiol am y dyfodol.

Costau
Er mwyn i brosiect Sparc fod yn gynaliadwy, mae rhedeg y prosiect ar gyfer 15 
rhaglen ranbarthol (15 unigolyn, cwpl neu gyfres o weithdai) bob blwyddyn yn 
costio o leiaf £15000 y flwyddyn.  Mae hyn yn cynnwys rhaglen chwe sesiwn ar 
gyfer pob unigolyn, a chostau cyflogi a rheoli prosiect cysylltiedig.  

Cysylltwch â ni
I gael rhagor o wybodaeth, anfonwch neges e-bost at: 
corrina@sexeducationcompany.org 
neu ewch draw i’r wefan:
https://www.sexeducationcompany.org/english-saesneg/our-projects

Cysylltwch 
â ni!


